
LANDA-BIDEAK HOBETZEKO LANAK 

 

ARTA AUZOA, ZIORTZA-BOLIBAR 

TXOSTEN TEKNIKO-EKONOMIKOA 
 
 
XEDEA 

Ziortza-Bolibarko Arta auzoko bidea hobetzeko beharrezko jarduketak azaltzea du xede balioetsitako 
memoria honek, baita proposatutako lanen aurrekontua aurkeztea ere. 

 
Arta auzoko landa-bideko kalteak konpontzeko lanak bi multzotan bana daitezke: alde batetik, euri-urak 

batu eta bideratzeko kainu-zulo eta hustubideak konpontzea, eta, beste alde batetik, zoladurako kalteak 
konpontzea. 

 
KALTEEN EGOERA 

Arta auzoa Ziortza-Bolibar udalerriaren ekialdean dago, 315 – 330 m-ko altueran, eta landagune edo 
nukleoa da. Hobetuko den landa-bidea 013BN bide publikoa da. Hala dago jasota Ziortza-Bolibarko bide 
publikoen inbentarioan. 

 
Landagunera iristeko bidea asfaltozkoa da, badu bide-ertzean hormigoizko erretena eta, gutxi bada ere, 

baditu kainu-zuloak; baina nukleoan bertan hormigoizkoa da zoladura eta tarteka falta zaio erretena. Euri-uren 
hustubide batzuk berrituta daude, alegia, PVCzko hodia jarrita dago, baina beste batzuk oraindik 
hormigoizkoak dira, diametro txikiarekin. Oro har, kainu-zulo ia guztietan kutxatilak falta dira. 

 
Zoladurako kalteak hormigoizko zatian daude (hondoratzeak, hausturak, arrakalak…). Kaltetutako zatiak 

berritu eta gainetik asfaltozko akabera geruza luzatzea proposatzen da landa-nukleorantz. 
 
Konponketa-lan horiez gain, Lexartzaburu baserriaren parean, Arestieta baserrirako bidegurutzean, 

zabalgunea egingo da bide alboan ibilgailuak gurutzatu ahal izateko, zein bira emateko. Horretarako, lurra 
hondeatu behar da, eta, ezponda eusteko, harri-lubeta jarri beharko da. Zabalgunea hormigoi-armatuzko 
zolarekin egingo da. 

 
Beraz, proposatutako jarduketak honako hauek dira: 
- Asfaltozko bide zatian euri-urak batzeko kutxatilak jartzea hustubideak dauden puntuetan. 
- Beste hustubide bat gehitzea bihurgune estuan (ispilua dagoen puntuan), bidearen alde bateko 

erretenetik edo arekatik, beste aldekora urak bideratzeko. PVCzko hodia jarrita. 
- Hormigoizko hustubide zaharrak kendu eta diametro handiko PVCzkoak jartzea. 
- Arestieta baserrirako bidegurutzean dauden hustubideetan kutxatilak egitea, eta batean hustubideko 

hodia ordezkatzea. 
- Bide zati horretan (Lexartzaburura bidean) hormigoizko bide-ertzeko erretana egitea takoiarekin. 

- Landa-nukleora iritsieran hormigoizko bide-zolaren kalteak konpontzea. 
- Asfaltozko zoladura luzatzea hormigoiaren gainetik. 
- Arestieta baserrirako bidegurutzearen alboan zabalgunea egitea. 

 
Udal- plangintzako Arau Subsidiarioen 2.1 planoa: HIRI-LURZORUAREN ETA LURZORU URBANIZAGARRIAREN 

ERABILERA OROKORRAK, ETA LURZORU URBANIZAEZINAREN KALIFIKAZIOA 
 

 
 

 

Konpondu eta asfaltozko zoladura 
jartzeko bide zatia. 

6. puntua: Montelion 
baserriko sarbidea 

1. puntua 

Zabalgunea 

-Euri urak. 

Euri urak batzeko 35 cm-ko hormigoizko areka egingo da, 15 cm ko zabalerako takoiarekin lurra eusteko. 
Urak batzeko kutxatilek ez dute errepidea oztopatuko, eta tapadunak bideko zoladuraren maila berean 
geratuko dira. 

Ereduak: 

NEURKETAK ETA AURREKONTUA 
 

ARTA AUZOKO LANDA-BIDEA HOBETZEKO JARDUKETAK 
 

LABURPENA 
 
Kodea Kapitulua Guztira € 

1 KAP_ ERAISPENAK ETA LUR-MUGIMENDUAK  10.313,38 

2 KAP_ INSTALAZIOAK  7.309,08 

3 KAP_ BIDE-ZORUAK, ZOLADURAK ETA BETELANAK 34.216,15 

4.KAP_ HONDAKINEN KUDEAKETA  2.700,00 

5.KAP_ SEGURTASUNA ETA OSASUNA  960,00 
 
 
 GAUZATZE MATERIALAREN AURREKONTUA 55.498,61 

 Gastu Orokorrak % 13 7.214,82 

 Mozkin industriala % 6 3.329,92 

   66.043,35 

 B.E.Z. % 21 13.869,10 

 LIZITAZIOAREN AURREKONTUA 79.939,45 € 

 
 
Hobekuntza lanen gastua guztira HIRUROGEITA HEMERITZI MILA BEDERATZIREHUN ETA HOGEITA HEMERETZI 
EURO ETA BERROGEITA BOST ZENTIMO da. 
 
 
 
Horrela jasoa gera dadin eta dagozkion ondorioak izan ditzan, balioetsitako memoria hau izenpetzen dut, 
 
 
 

ZIORTZA-BOLIBAR, 2026ko maiatzaren 15ean. 
 
 
 
 
 
 
 

Ainhoa Odiaga Arizmendiarrieta 
Udal arkitekto aholkularia 

